
Shivakinkaraprokta Shivalingasparshamahima

శివకిఙ్కరాప్రోక్తా  శివలిఙ్గస్పర్శమహిమా

(శివరహస్యాన్తర్గతే  ఉగ్రాఖ్యే )
శివకిఙ్కరా ఊచుః
యే సమర్చితగౌరీశాస్తేయాన్తి శివసన్నిధిమ్ ।
యేఽనభ్యర్చితగౌరీశా నిరయే తాన్నిపాతయ ॥ ౩౦౩॥
అతస్తనుక్షయే స్పృష్టం  శివలిఙ్గం  ద్విజోత్తమైః  ।
తైరీశకృపయా  లభ్యం గాణపత్యం న సంశయః ॥ ౩౦౪॥
కర్తవ్యః శివలిఙ్గస్య  స్పర్శః ప్రాణాత్యయక్షణే  ।
తేన నశ్యన్తి  పాపాని గాణపత్యం చ లభ్యతే ॥ ౩౦౭॥
శివలిఙ్గం  శివాకారం యః స్పృశేదన్వహం ముదా ।
తస్య సద్యః ప్రణశ్యన్తి   మహాపాతకకోటయః ॥ ౩౦౮॥
దుర్లభః  శివలిఙ్గస్య  స్పర్శో ముక్తిప్రదాయకః  ।
శివలిఙ్గాభిసంస్పర్శో  భూరిపుణ్యతపఃఫలమ్ ॥ ౩౦౯॥
శివలిఙ్గస్య  మాహాత్మ్యం తత్స్పర్శస్యాపి వస్తుతః ।
శఙ్కరో వేద సర్వజ్ఞస్తదన్యో   న కదాచన ॥ ౩౧౦॥
శివలిఙ్గం  శివాకారం సర్వవేదాన్తసంస్తుతమ్ ।
తదేవ పరమం పూజ్యం బ్రాహ్మణాద్యైర్ముముక్షుభిః   ॥ ౩౧౧॥
జ్ఞానమోక్షప్రదం   దివ్యం శివలిఙ్గం  శివాత్మకమ్ । ౩౧౨.౧
॥ ఇతి శివరహస్యాన్తర్గతే  శివకిఙ్కరాప్రోక్తా  శివలిఙ్గస్పర్శమహిమా  సమ్పూర్ణా ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౬కుమ్భఘోణమహిమానువర్ణనమ్
।వావృత్తశ్లోకాః ॥

Notes:

Śivakiṅkarāḥ శివకిఙ్కరాః speak about the merits of Śivaliṅga Sparṣa శివలిఙ్గ స్పర్శ.
Proofread by Ruma Dewan

Shivakinkaraprokta Shivalingasparshamahima

pdf was typeset on June 16, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

